
 

 

Нутгийн иргэдийн бүлгийн оролцогчийн стандарт 

 

Оршил 

Энэхүү стандартын зорилго нь Дэлхийн байгаль хамгаалах сан (WWF)-гаас нутгийн иргэдийн бүлэг, 

түүн дундаа Дэлхийн Байгаль Хамгаалах Сан (WWF)-гийн Нийгмийн бодлого, төсөл, хөтөлбөрийн 

Стандартууд (PPMS)-д заасанчлан нутгийн уугуул иргэд болон бидний ажлын нөлөөлөлд өртөж 

болзошгүй иргэдтэй харилцах харилцааг болон уугуул иргэдийн эрхийн тухай НҮБ-ын Тунхаглал 

(UNDRIP) зэрэг олон улсын баримт бичгүүдэд Дэлхийн Байгаль Хамгаалах Сан (WWF)-гийн 

оролцоог бэхжүүлэх зорилготой.  

Нутгийн иргэдийн бүлгийн оролцоо нь хүчирхэг, бүтээмжтэй хөгжлийг дэмжих болон оролцогч 

болон байгаль хамгааллын талуудын аль алинд нь эерэг үр дүнд хүргэх хариуцлагатай харилцаа 

болон эрсдэлийг тодорхойлох, удирдахад тусалдаг. Нутгийн иргэдийн бүлгийн оролцоо нь аливаа 

үйл ажиллагааг тодорхойлох эхний үе шатанд хамгийн үр дүнтэй. Хамтын ажиллагааны стратеги нь 

мэдээллийг ил тод болгох, эмзэг бүлгийнхний зөвшилцөл, тэгш оролцоо (Тодруулгын стандартыг 

үзнэ үү ил тод болгох, зөвлөлдөх үйл ажиллагааны талаар дэлгэрэнгүй мэдээлэл авахыг хүсвэл)-г 

багтаасан байна. Хамтын ажиллагааны цар хүрээ, эрчим нь үйл ажиллагааны төрөл, нийгэм-улс 

төрийн нарийн төвөгтэй байдал, болзошгүй эрсдэл, нөлөөллөөс хамаарч өөр өөр байдаг. 

 

Тавигдах шаардлага 

Дэлхийн байгаль хамгаалах сан (WWF)-гийн баг нь дараах зарчмууд дээр үндэслэн оролцогч 

талуудтай хамтран ажиллана:  

 Үйл ажиллагааг төлөвлөхдөө аль болох эрт оролцогч талуудыг тодорхойлон татан 

оролцуулах нь зүйтэй. Үүний гол зорилго нь төслийн нөлөөлөлд өртөх хүмүүсийн нийгэм, 

улс төр, эдийн засгийн нөхцөл байдал болон тэдгээрийг төлөөлж буй орон нутгийн 

байгууллагуудын тодорхойлж дүн шинжилгээ хийх юм. Энэ нь эрхийн талаар болон 

нэхэмжлэлийн талаарх дүн шинжилгээ, янз бүрийн оролцогч талуудын  харилцаа, байгаль 

хамгаалах зорилгын талаарх оролцогчийн эхний байр суурь, үйл ажиллагааны төлөвлөлтийг 

эртнээс мэдээлэхэд тусална. 

 Оролцоо нь тасралтгүй байх бөгөөд байгалийн, нийгмийн шинэ эрсдэл, нөлөөллүүд урган 

гарч ирж болно.   

 Оролцоо нь соёлын мэдрэмжтэй, ялгаварлан гадуурхаагүй, хүртээмжтэй байх ёстой.  

 Оролцоог аль болох нийгмийн өөр өөр бүлгүүд болон иргэдэд, ялангуяа нийгмийн эмзэг 

болон тусламж шаардлагатай бүлгүүдрүү хандан явуулна.   

 Уугуул иргэдийн эрх, ашиг сонирхол, газар нутаг, нөөц баялаг, нутаг дэвсгэрт нөлөөлж 

болзошгүй төслүүдийн хувьд Эрх чөлөөтэйгээр, Урьдчилан мэдэгдсэн, Мэдээллээр 

хангагдсан албан ёсны зөвшөөрөл (FPIC) авсан байхыг шаардана. (Уугуул иргэдийн 

стандартыг үзнэ үү.) 



 Зөвлөлдөх уулзалтууд нь мэдээлэл ил тод, зорилгод чиглэсэн, ач холбогдолтой, мэдээлэл 

авах боломжоор хангагдсан,  сонирхогч талуудын соёлын үнэлэмжид тохирсон арга 

барилтай байна; Зөвлөлдөх уулзалтыг аливаа ялгаварлан гадуурхалтгүйгээр жендэрт 

суурилсан арга барилаар гадны нөлөөлөл, хөндлөнгийн оролцоо, албадлага, ялгаварлан 

гадуурхах, айлган сүрдүүлэлтгүйгээр явуулна.  (Мэдээллийн ил тод байдлын стандартыг 

үзнэ үү). 

 Оролцогч талуудын санал хүсэлтийг урамшуулж, хариу өгнө.  

Төсөл боловсруулах явцад Дэлхийн байгаль хамгаалах сан (WWF)-гийн баг нь Нутгийн иргэдийн 

бүлгийн оролцооны төлөвлөгөө (SEP)-г хөтөлбөрийн дизайны нэг хэсэг болгон гаргаж, холбогдох 

оролцогч талуудтай зөвлөлдөн тодруулж дараах алхмуудын дагуу боловсруулна: 

 Төслийг тодорхойлох-Нөлөөлөлд өртөж буй хүмүүс-төслийн нөлөөлөлд өөрийн нөхцөл 

байдлаасаа, тухайлбал эмзэг болон ядуу нөхцөл байдлаасаа үүдэн өртөх магадлалтай 

хүмүүсийн амьжиргааны эх үүсвэр, орчин тойрон, эрүүл мэнд, аюулгүй байдал, сайн сайхан 

байдалд үзүүлэх болзошгүй эрсдэл эсвэл нөлөөлөлд өртөж болзошгүй байдлыг нь 

тодорхойлно. Тус тодорхойлсны үндсэн дээр газрын/далайн унаган төрх байдлын багийн 

зүгээс төслийн үр нөлөө, сөрөг нөлөөллийг бууруулах механизм, үр өгөөж болон оролцооны 

өөр бусад хэлбэрийн өөр өөр бодол санаатай, анхаарах зүйл бүхий хувь хүн болон бүлгийг 

тодорхойлно.  

 Эдгээр оролцогч талуудтай зөвшилцөн үйл ажиллагааны мөн чанар, цар хүрээ, болзошгүй 

эрсдэл, нөлөөллийн харьцааны талаар болон оролцогч талуудын зүгээс илэрхийлсэн бусад 

санал хүсэлтийн дагуу Нутгийн иргэдийн бүлгийн оролцооны төлөвлөгөө (SEP)-г 

боловсруулна.  

 Сонирхогч талуудын санал, хүсэлтийг авахын тулд Нутгийн иргэдийн оролцооны 

төлөвлөгөөний төслийг нийтэд ил тод байлгана (Мэдээллийн ил тод байдлын стандартыг 

харна уу). 

 Холбогдох этгээдүүдийн санал хүсэлтийг үндэслэн SEP-ийг эцэслэн боловсруулж 

танилцуулна. SEP нь илүү өргөн хүрээтэй Байгаль орчин, нийгмийн менежментийн 

төлөвлөгөө (ESMP)-ний нэг хэсэг болно. (Байгаль орчин, нийгмийн эрсдэлийн 

менежментийн стандартыг үзнэ үү).  

Төслийг хэрэгжүүлэх явцад Дэлхийн байгаль хамгаалах сан (WWF)-гийн газрын/далайн унаган төрх 

байдлын баг нь SEP-ийг дараах байдлаар хэрэгжүүлнэ: 

 Төслийн байгаль орчин, нийгмийн болзошгүй эрсдэл, нөлөөлөлд өртсөн талуудыг 

оролцуулан бүх оролцогч талуудтай үргэлжлүүлэн хамтран ажиллаж, мэдээллээр хангана.  

 Төсөлд орсон томоохон өөрчлөлт, түүний үр дүнд үүсэх нэмэлт эрсдэл, нөлөөллийн талаар 

төслийн нөлөөлөлд өртсөн хүмүүстэй харилцана. Дэлхийн байгаль хамгаалах сан (WWF)-

гаас нөлөөлөлд өртөж буй хүмүүст тухайн нэмэлт эрсдэл, нөлөөллийг талаар мэдээлэл өгч, 

хэрхэн сөрөг нөлөөллийг бууруулах талаар зөвлөлдөнө.  

 Хариуцлага тооцох, гомдол барагдуулах механизмын стандартын дагуу төслийн нөлөөлөлд 

өртсөн хүмүүсийн санал хүсэлт, гомдлыг цаг тухайд нь хүлээн авч хариуг өгнө.  

Бүх оролцогч талуудын оролцоо, тухайлбал, уулзалт, зөвлөгөөн гэх мэт нь зорилго бүхий, үр дүнтэй, 

асуудал шийдвэрлэсэн байх шаардлагатай бөгөөд болсон газар, өдөр, хугацаа, оролцогч зэргийг 

сайтар тэмдэглэн баримтжуулсан байна.   



Газрын/далайн төрх байдал хариуцсан багийн ахлагч нь оролцогч талуудын оролцооны төлөвлөгөөг 

хэрэгжүүлэх үүрэгтэй бөгөөд оролцогч талуудын оролцооны үйл ажиллагаанд хяналт тавих, 

хэрэгжилтийг ханган ажиллах чиг үүрэг бүхий этгээдийг томилно.  


